
Esparru orokorra

Sarrera

Etorkizunean bizikidetza kudeatzeko ereduari errepara-

tuz gero, Alokabideren apustuan planteamendu-multzo 

bat dago begirada hezitzaile eta integratuarekin, 

gizarte-laguntza eta gizarteratzearen prozesuak op-

timizatze aldera jarduketa zehatzak gidatzeko. Hala, 

dinamika disruptiboak geldiarazten ditu eta bizikidetza 

sortzen duten ekintzak eta dinamikoak bultzatzen ditu, 

habitataren pedagogiaren1  esparrutik bultzatuta. 

Ordainsariaren eredua araudian eta ez-betetzeen on-

dorioetan oinarritzen da. Eredu horren aldean, sustatu 

nahi dugun etxebizitzako parke publikoaren bizikidetza 

eredu integratuan2  kokatu nahi da (zeinetan batuko 

diren eredu konponarazleak eta ordainsariaren ere-

duak), hau da, jokabideen esparrua edo araudia argia, 

ezaguna eta aplikaziokoa izango da, zehapenaz eta 

bazterketaz gain, kaltea konpontzea helburu izateko, bai 

harremanak lehengoratze aldera, bai eta elkarrizketa-

ren bidezko konponbideak bideratze aldera ere –ahal 

denean eta baldintzak ematen direnean–. Hala, arin 

geldiaraziko dira jokabide disruptiboak eta batzuetan 

gertatzen den zigorgabetasunaren kiribila.

1 Habitataren pedagogiak bizilagunen autoantolaketa eta asoziazio-
nismoa egin, sustatu eta laguntzen du, bizi-kalitatea eta bizitegi-in-
gurunearena hobetzeko jarrera positiboak bultzatu daitezen. Halaber, 
egoiliarrak trebatzen ditu funtzionamenduaren oinarrizko gakoetan 
eta arauetan.
2 Torrego, J.C. (2006). Modelo integrado de mejora de la convivencia. 
Graò

Ezagutza: 

Ez da nahikoa arauak eta haien 

aplikazioa egokia izatea; komuni-

tateko kideek ezagutu behar di-

tuzte, ez dokumentazioaren bitar-

tez bakarrik. Ulertu eta partekatu 

behar dira, ahal den neurrian, 

bizikidetza-itun bihurtzeko.

Prozedura: 

Ezinbestekoa da aplikazio auto-

matikoko prozedura argi, zehatz 

eta arinak izatea komunitateare-

kin adostutako edo markatutako 

ildoetatik erantzunak eskuratze-

ko. Prozedurek ez dituzte egoi-

liarrak bakarrik nahasten, baita 

kudeatzaileak eta komunitate-sa-

reko beste eragile batzuk ere. 

Egitura: 

Halabeharrezko antolaketa-egi-

tura izatea unean-unean detek-

tatzen diren harreman- eta biziki-

detza-beharrei erantzuteko.

Hala eta guztiz ere, eredu integratuaren aldeko “apus-

tua eiteko”, hiru ikuspuntutik jardun behar da:

Apustu erabakigarria egiten da honako balioak indart-

zen dituen kulturaren alde: errespetua, elkarrizketa, 

akordioa, erantzukizuna hartzea, banaketaren eta 

bazterkeriaren aldean kohesioa, elkarrekintza positi-

boa, komunikazioa eta gatazkak ebazteko estrategiak 

ikastea.

Definizioak

Bizikidetza Kudeatzeko Alokabideren Ereduan biziki-

detza sustapeneko egoiliarren arteko harreman akti-

boa da. Harreman aktibo horrek elkarrekikotasun- eta 

laguntza-elementuak ditu. Komunitatearen oinarrizko 

balio nagusiak errespetatu eta onartzen dira. Hori 

guztia, gatazkak eta tirabirak ukatu gabe, baina aurre 

egiteko eta kudeatzeko mekanismoak daude.

Dena den, une edo sustapen jakin batzuetan, aldi bere-

ko izatean oinarritutako harremanak aukeratuko dira, 

hau da, errespetu pasiboko harremanak, egiten uztea-

renak, beste pertsona batzuekiko interes gutxikoak edo 

interesik gabekoak. Auzotasunaren oinarrizko arauak 

betetzen dira, alde egon edo ez, baina ez dago harre-

manik, ez eta elkarrekintzarik ere.

Azkenik, komunitate bat etsaitasunaren fasean egongo 

da nagusiki tentsioa edo liskarra antzematen direnean. 

Baliteke gatazka ezkutuan ala agerian egotea. Hala ere, 

egoiliarren komunitate gehienari eragiten dio. Harre-

manetan mesfidantza handia da, harremanak saihesten 

dira edo, are gehiago, zuzeneko borroka dago; ez da 

bitxia egoera justifikatzeko etsaiaren irudia eraikitzea.

Etsaitasun

Baterako existentzia

Bizikidetza

Egoiliarrei eta bizikidetza-dinamikei dagokienez, 

bizilagunen arteko harremanetan zenbait ziok eragin 

dezakete eta irismena desberdina izan daiteke, beraz, 

hona hemen kasuistika:

ÆÆ Kalteberatasuna: Egoiliar edo bizikidetza-unitate 

baten kalteberatasun-egoera udalerriko oinarri-

zko gizarte-zerbitzuek baloratuko dute. Banaka 

edo familia-mailan ekonomiaren, psikologiaren edo 

jokabidearen arloan edozein prekarietate-aztarna-

ren susmoa dagoenean, jakinaraziko zaie.

ÆÆ Bizilagunen arteko liskartzat jotzen dira tentsio- 

edo haserre-egoerak, erabilera edo ekintza zehat-

zen eta zuzeneko eraginaren ondorioz bi pertsonen 

artean sortzen direnak, hala nola zaratak, usainak, 

portaerak edo elkarren arteko harremanak, etab.

ÆÆ Komunitatean gatazkak dira pertsona zehatzei ukit-

zen dizkieten egoerak eta komunitateko pertsonen 

kopuru adierazgarriari eragiten dizkietenak. Ohiz 

espazio komunak erabili eta zaintzearekin lotutako 

egintzak dira (zikinkeria, mantentze-lanak, errespe-

tua…). Egintzen arduradunak identifikatuta egon dai-

tezke ala ez, eta eragina atarira muga daiteke edo 

ingurune hurbilari eta/edo auzoari eragin diezaioke. 

Halakoetan komunitate-gatazka da.

ÆÆ Egiturazko gatazkak hizpide du aldeak guztiekin 

nola sartzen diren harremanetan, hau da, egiturak 

eginkizun bat du, elkarrekintzen eta harremanen 

edukiontzia da –eraikina, komunitatea– eta, gai-

nera, sistemaren funtzionamendu ona ardazten 

du– finka-administrazioa, zerbitzuen hornitzaileak, 

teknikariak, etab.–. Beraz, egiturazko gatazka ger-

tatzen da bizikidetza deuseztatzeko antzeman diren 

egoerak egiturako elementuren baten hutsaz sortzen 

direnean.

Printzipio orokorren dekalogoa

Komunitatearen funtzionamendua honako printzipio orokor hauek arautuko dute:

KOMUNIKAZIOA

Komunikazioa funtsezkoa da komu-

nitatearen funtzionamendurako. 

Bizikidetza kudeatzeko ereduan 

nahasitako pertsona guztiak argi, 

errespetuz eta eraginkortasunez 

komunikatuko dira batera ebazteko 

arazoak eta hartzeko erabakiak. 

ELKARLANA

Elkarlanerako batera lan egin behar 

da, helburu komunetara iritsi nahi 

baita. Pertsonek elkar laguntze-

ko eta baliabideak eta ezagutzak 

partekatzeko prest egon behar dute, 

komunitate guztiak onura atera 

dezan. Bizikidetza aldagai interde-

pendentea da, ongizatea komunita-

tea osatzen duten pertsonen mende 

dago.

ERRESPETUA ETA TOLERANTZIA

Egoiliar guztiek errespetuz tratat-

zeko eskubidea dute, eta onartuko 

zaie dibertsitatea, iritzia, sinesme-

na, kultura, jatorria edo bizimodua 

gorabehera, betiere norbanakoaren 

jarduerek gainerako bizilagunei 

eragin, eragotzi edo haserretu gabe.

PARTE-HARTZEA

Komunitateko pertsona kide guztien 

parte-hartze aktiboa haren funtzio-

namendurako oinarrizkoa da. Kide 

guztiak komunitatearen helburu 

komunetan laguntzeko eta haiekin 

konprometitzeko prest egongo dira.

Halaber, parte-hartzea erabakiak 

hartzean inplikatzea da “komuna 

denaren” arloa kudeatzean erant-

zunkidetasuna izateko. Xede horrez, 

kasu bakoitzean, argi eta garbi defi-

nitu behar dira erabakiak hartzean 

dauden tarteak. 

ERANTZUKIZUNA

Bizikidetza Eredua arautzen duten 

ekintzek eta printzipioek erantzuki-

zuna sustatu nahi dute. Kide guz-

tiek beren ekintzen erantzukizuna 

onartu behar dute eta komunitateko 

arazoak bidez eta berdintasunez 

ebazteko lan egin behar dute. 

KONPROMISOA

Konpromisoa bizilagunen eta ko-

munitatearen aurrean hartzen den 

akordio antzekoren bat da. Bi ikus-

pegi ditu: komunitatearen ongiza-

tearekiko konpromisoa (konpromiso 

etikoa) eta lortutako akordioekiko 

eta kontratuekiko konpromisoa 

(konpromiso zibikoa). 

HARREMANA 

(harremanen ikuspegia)

Komunitatea antolaketatik eta kide 

diren pertsonetatik begiratzeko 

modua da. Banako ikuspegitik 

edo pertsonen arteko topaketatik 

haratago doa, ikuspegi holistiko eta 

sistemikotik abiatuta, pertsonen 

arteko harremanak harremanen 

testuinguruen arabera ulertu behar 

direla jakiteko.

INTEGRAZIOA

Integrazioa prozesu dinamikoa eta 

printzipiozkoa da, zeinetan aurretik 

zehaztuta dagoen esparruaren ba-

rruan pertsona orok komunitatean 

errazago gizarteratzeko eta sart-

zeko begiradapean parte hartzen 

duen. 

ASKATASUNA

Maizterrek beren bizitza egiteko 

askatasuna dute, eztabaidatu gabe, 

baina betiere hemen deskribatzen 

diren bizikidetza-arauak eta printzi-

pioak errespetatuz. 

ERREPARAZIOA

Bizikidetza Kudeatzeko Ereduak 

bere printzipio gidarien artean du 

erreparazioa, hau da, zehapen-kul-

turaren ordez konponarazlea 

sustatzea. Lehen azaldutako print-

zipioekin bat etorriz, erantzukizuna, 

integrazioa eta konpromisoa bultza-

tuko dira. 



10 | 

Esku-hartzearen uneak 

Hirigunean (hirietan) bizikidetza kudeatzea da XXI. men-

deko erronka handienetariko bat. Alokabidek bere gain 

hartu du erronka hori, eta etxebizitzaren parke publi-

koan bizikidetza kudeatzeko eredua diseinatu du hiru 

une sentibera aintzat hartuta:

ÆÆ Hasiera-harrera.

ÆÆ Jarraipena-laguntza.

ÆÆ Bizikidetzaren haustea.

Bizikidetza kudeatzeko eredua ardazteari begira, hori 

guztia Bizikidetzari buruzko Araudian dago. Izan ere, 

“esparru bat da non bizilagunek harreman eta por-

taera onargarriak izateko arauen multzoa definitzen 

duen”. Azken helburua errespetuzko bizikidetza, espa-

zioa zaintzen duena eta gainerako bizilagunak kontuan 

hartzen dituena, piztea da. Hala, komunitatea eraikit-

zean erantzukizuna, inplikazioa eta partaidetza aktiboa 

sustatzen dira.

Bizikidetzari buruzko Araudia ikuspegi holistikopean 

parke publikoa kudeatzean txertatuko da, eta hona 

hemen bere sekuentzia:

ÆÆ Araudiaren ildo orokorrak.

ÆÆ Espedienteak kudeatzeko protokoloak.

ÆÆ Aplikatzen zaien eragileen zerrenda.

ÆÆ Aplikazioan esku hartzen duten tresnak.

ÆÆ Jarraipen eta ebaluazio diagnostikoaren sistema.

Bizikidetzari buruzko 
araudia:  
Ildo orokorrak

Zioen azalpena

Araudi honen funtsezko helburua da bizilagunen komu-

nitatea zaintzea bizikidetzarako, harreman positiboe-

tarako eta gizabiderako gune gisa, pertsona guztiek 

beren atseden, aisia eta olgetako jarduerak askatasunez 

gara ditzaten, baldin eta etxebizitzaren parke publikoan 

duintasuna eta pertsona ororen eskubideak, azalpenen 

pluraltasuna eta bizimodu anitzak oso-osorik errespe-

tatzen badituzte.

Zuzenbideko oinarriak

Jabetza Horizontalari buruzko Legearen 6. artikuluaren 

arabera, Barne Araubideko Arauak edo Araudiak ezin-

bestekoak dira bizikidetzaren xehetasunak eta zerbitzu 

eta gauza komunen erabilera egokia arautzeko, beraz, 

errentamenduko etxebizitza publikoei ere eragiten die, 

nahiz eta egoiliarrek maiztearren komunitatea osatu. “Bizikidetza lan neketsua da; 
etengabe elkar ulertzeko eta 
eskuzabal izateko eskatzen 
du, eta ezin zaio erne 
egoteari utzi”

Enrique Rojas



Eskubideak eta betekizunak bizikidetzari dagokionez:

ESKUBIDEAK

Egoiliarrek honako eskubide hauek dituzte:

BETEKIZUNAK

Egoiliarrek honako betekizun hauek dituzte:

1.	 Etxebizitza kontratuan dauden familia-unitateko 

kideen ohiko egoitza iraunkor gisa erabiltzea, eta 

aurretiaz ezagutu nahiz baimendu gabe kanpoko 

pertsonak ez ostatatzea.

2.	 Bizikidetzako oinarrizko arauak errespetatzea, baita 

komunitatearen funtzionamendua arautzen dutenak 

ere.

3.	 Etxebizitza eta eranskinak kontserbazio- eta higie-

ne-egoera onean mantentzea; hala, barneko eta 

kanpoko elementuak zaintzea, eta berariaz baimen-

du ezean, berrikuntzarik ez egitea.

4.	 Beharrezkoa izanez gero, egiaztapen, esku-hartze 

eta konponketa zereginetarako teknikari eskudu-

nak sartzen uztea, instalazioen, elementu komunen 

eta komunitateko guneen egoera eta erabilera ona 

bermatze aldera.

5.	 Komunitatearen instalazio orokorrak eta gainerako 

elementu komunak errespetatzea, behar bezala era-

biltzea, une oro kalterik edo galerarik sortu gabe. 

6.	 Etxebizitzako argi-, ur- eta gas-horniduren instala-

zioarekin eta kontsumoarekin zerikusia duten gas-

tuak eta bestelakoak ordaintzea alokairuko kontra-

tuan ezartzen diren baldintzetan.

7.	 Pertsonei edo gauzei eragin dakizkien kalteengatik 

eta galerengatik zuzenean erantzutea, baldin eta 

higiezina nahiz etxebizitzako hornidurak gaizki era-

biltzearen ondorioz eragin badira.

1

2

3

4

5

6

Etxebizitza erabili eta go-

zatzea kontratuan zehazten 

diren baldintzetan.

Argi eta garbi, gardenta-

sunez eta modu egokituan 

honako hauen berri izatea: 

errealitate desberdinak, 

etxebizitza erabiltzeko 

baldintzak, eskubideak eta 

betekizunak.

Etxebizitzaren okupa-

zio-araubideari dagokio-

nez, behar den dokumenta-

zioa izatea. 

Norbanakoaren egoerari 

buruzko informazio guz-

tia konfidentzial izateko 

eskubidea.

Etxebizitza erabiltzeari da-

gokionez, langileek arreta 

ematea eta eskakizunak, 

erreklamazioak nahiz ira-

dokizunak formalizatzea. 

Maizterren komunitateko 

bileretan parte hartzea.

Bizikidetza Kudeatzeko Eredua | 13

ETXEBIZITZA ERREPETATZEA

Erabilera eta mantentze-lanak

Etxebizitza kontratuan dauden familia-unitateko kideen 

ohiko egoitza iraunkor gisa ulertzen da. Beraz, etxebizit-

zaren berezko elementuak eta hirugarrenengan eragin 

dezaketen elementuak behar bezala erabili eta man-

tentzearen erantzuleak izango dira (higienea, hornidu-

rak, etab.).

Asegurua

Errentamendu-kontratuaren indarraldi guztian zehar, 

maizterrek etxeko aseguru-poliza bat kontratatua 

izateko konpromisoa hartzen dute. Barne hartu beharko 

ditu norbanakoaren erantzukizun zibila eta bere jabet-

zako ondasun higiezinen (edo edukiaren) ondoriozkoa.

ESPAZIO KOMUNAK ETA ERANSKINAK 

ERRESPETATZEA

Elementu eta zona komunak maizter guztiek erabiltzeko 

irekita daude, beraz, pertsona horien guztien erantzuki-

zuna da haien egoera ona eta zaintza. 

Eskailera eta ataria

Eskailera, ataria, tranpalak eta/edo korridoreak… 

zaindu eta etxebizitza ematean zeuden egoera berean 

mantenduko dira.  

Egoiliarrek jomugako erabilera emateko konpromisoa 

hartzen dute. Honako hauek bermatuko dituzte:

ÆÆ Korridoreetan eta tranpaletan sarbidea eta mugi-

kortasuna; hala, ezingo dira tresnak edo apainga-

rriak instalatu, komunitatean gehiengoz adostu ez 

badira eta errentatzaileak baimendu ez baditu. Xede 

horrez, abandonatutzat joko dira, eta ALOKABIDE-

ren irizpidepean erretiratu ahalko dira.

ÆÆ Segurtasuna dela eta, atarira sartzeko ateak beti 

itxita egongo dira, zorrozki beharrezkoa denean sal-

bu. Berehala itxiko dira, eta behar bezala itxi direla 

egiaztatuko da.

Bizikidetzako arau orokorrak

Ondorengo arauen helburua da bizikidetza bermat-

zea, bizikidetza-esparrua definitzea eta adiskideta-

sun-giro ezin hobea sortzea; xede horrez, nahitaezkoa 

da komunitatea osatzen duten pertsona guztien 

konpromisoa. Etxebizitza, espazio komunak, bizilagu-

nak eta ingurunea errespetatzearen gainean egitura-

tu dira.



Bizikidetza Kudeatzeko Eredua | 15

Igogailuak

Igogailuak etxebizitzara pertsona 

ororen irisgarritasuna bermatzen 

du, horregatik, bereziki sentibera 

da bere jatorrizko erabilera ziurtat-

zea eta, ondorioz, fabrikatzailea-

ren arauak errespetatzea (pisua, 

bidaiarien kopurua, etab.).

ÆÆ Hamar urtetik beherakoek 

ezingo dute erabili adin nagusiko 

arduradunak ikuskatzen ez badu.

ÆÆ Maskotak motzean lotuta joango 

dira, eta igogailuko gainerako 

erabiltzaileei ez diete eragozpe-

nik sortuko.

ÆÆ Erabiltzeko orduan, mugikorta-

sun-zailtasunak dituzten pertso-

nek izango dute lehentasuna.

Garajeak 

Garaje-plazak eta horiek kokatzeko espazioa maizterraren erantzukizuna 

dira, bai behar bezala erabiltzeari, bai mantentze-lanei dagokienez.

ÆÆ Erabilera xede horrez eman zaion espazioan ibilgailu motordun bat 

(egoiliarraren jabetzakoa) aparkatzera mugatuko da. Hala, ibilgailuen 

ateak irekitzeko orduan, ondoko bizilagunari ez zaio eragozpenik sortuko.

ÆÆ Espazio horiek beren-beregi titularrak erabiliko ditu, eta ezingo da bai-

menik gabe laga edo azpierrentatu. 

ÆÆ Partzeletan ez da objekturik ipiniko, nahiz eta behin-behinerako izan. 

ÆÆ Garaje-partzelak, garajeko korridoreak edo espazio komunak diseina-

tutako zereginetarako baino ez dira erabiliko, hortaz, debekatuta dago 

bilera- eta topaketa-gunetzat jotzea.

ÆÆ Garajean zirkulazioaren gehieneko abiadura 15 km/h-koa da.

ÆÆ Erabiltzaileak garajera xede horretarako eginda dauden pasabideetatik 

iritsiko dira, ez, ordea, arrapaletatik. 

Trastelekuak 

Hala duten higiezinetan, trastelekua beren-beregi eta bakarrik norba-

nakoaren objektuak eta tresnak gordetzeko da, betiere komunitatearent-

zat arriskutsua ez bada. Itxita egongo dira, eta ez da kanpoko pertsonarik 

sartuko. 

Erabileraren eta zaintzaren erantzukizuna lotuta dagoen maizterrena da.

Komunitateko lorategiak

Komunitateko lorategiak landaretza-eremuak dira; zona komunetan kokat-

zen dira, eta komunitateak adostu ditu. Egoiliarrek lorategia behar bezala 

erabiltzeko eta mantentze-lanak bermatzeko konpromisoa hartzen dute; 

ildo horri eutsiz, komunitateko lorategiei buruzko bizikidetza-arauetan 

dauden eskubideak eta betekizunak beteko dituzte.

BIZILAGUNAK ERRESPETATZEA

Ezinezkoa da bizikidetza egokia izatea komunitatea 

osatzen duten gainerako kideak errespetatu gabe. 

Horregatik, bizikidetza positiboa eraikitzea gomendat-

zen da, elkarrizketa sustatuz eta eraginkortasunez parte 

hartuz. Arreta berezia izango da honako gai hauetan: 

Bizikideak eta bisitariak

Errentamenduko titularren erant-

zukizuna da beren ardurapeko 

pertsonek, gonbidatuek, egoiliarrek 

eta/edo bizikideek komunitatean 

ezarrita dauden arauak betetzea, 

ezinbestez bete behar baitira.

Jarduera gogaikarriak 

Halakotzat jotzen dira komunitateari 

eragozpenak sor diezazkioketen 

jarduerak, arriskuren bat dakarte-

nak, adibidez, larrialdiko sarrera- 

eta irteera-ateak, igogailuak, etab. 

manipulatzea; bai eta jarduera, 

erabilera edo ohitura osasungaitzak 

ala kaltegarriak ere. Aparteko aipa-

mena merezi du zarataren gaiak. 

Egoiliarrak ez dira inoiz halako jar-

dueretan arituko.

Zaratak

Zaratak sortzen ditu bizikidet-

za-arazorik gehienak, horregatik 

eta atsedena, ikastea… bermatzeko, 

bai eta komunitatearen harmonia-

rako ere, ez da zaratarik egingo 

(musika, garrasiak…). Horrenbestez, 

etxebizitzaren barrualdean ez dira 

75 dB gaindituko gaueko 10:00ak 

arte eta ordu horretatik aurrera, 

22:00etatik hurrengo eguneko 

08:00etara bitartean, ahalik eta za-

rata txikiena egingo da bizilagunen 

atsedena bermatzeko. Asteburuetan 

eta jaiegunetan izan ezik. Orduan, 

ordutegi hori ordubete beranduago 

beteko da.

Animaliak

Etxeko animaliak izateko indarreko 

legedia eta animalien ongizatea 

bete beharko dira eta, gainera, ho-

nako gizabideko arau hauek betet-

zeko konpromisoa hartuko da:

ÆÆ Jabeek nahitaez erregistroak, 

aseguruak, txertaketak, etab. 

beteko dituzte. 

ÆÆ Animaliak lotuta joango dira, 

hau da, zona komunetan ez dira 

inolaz ere askatuta utziko.

ÆÆ Gainerako bizilagunei erago-

zpenik ez dietela sortzen berma-

tuko da; hala, atsedenaldietan 

zaunkak, uluak… saihestuko dira, 

eta hondakin fisiologikoak ken-

duko dira.

ÆÆ Animalien ongizateari errepa-

ratuko zaio ahalik eta baldintza 

guztietan.

INGURUNEA ERRESPETATZEA

Gure komunitateko irudiak pertsona guztiak identifi-

katzen ditu; “proiektatzen duguna gara”, beraz, honako 

elementu hauek zainduko dira:

Fatxadak, balkoiak, koxkak

Ez da jantzirik, oinetakorik edo 

edozein motako objekturik ipiniko 

leiho-koxketan baldin eta eraikina-

ren estetikari eragiten badio edo 

objektuak erortzean pertsonengan 

arriskuren bat sortzen badute. Ha-

laber, baimenik gabe ez da antena 

parabolikorik instalatuko.

Balkoien barrualdean edo onetsi-

tako lorontziak ala egiturak dituzte-

netan landareak jarri ahalko dira.

Jantzietarako esekigailuak

Jantziak xede horretarako egokitu 

diren tokietan esekiko dira; hala, 

ezingo dira jantziak lehortzeko beste 

esekigailu batzuk ipini eta barandak 

edo beste elementu batzuk erabili 

ere.

Zaborrak

Udalerri bakoitzak hondakinak 

biltzeko bere sistema du. Egokia 

da finka-administrazioaren bidez 

komunitateei zaborra biltzeko sis-

temaren berri ematea. Maizterrek 

honako konpromiso hauek hartzen 

dituzte: 

ÆÆ Xede horretarako tokiak, sis-

temak eta ordutegiak errespe-

tatzea. Zaborrak edukiontzie-

tan sartuko dira, inoiz ez dira 

kanpoan edo beste toki batzue-

tan utziko, ez eta behin-behine-

koz bada ere.

ÆÆ Zaborrak birziklatzen saiatuko 

da, eta bakoitza dagokion edu-

kiontzian botako da.

Urbanizazioa

Kanpoko urbanizazioa zona komuna 

da eta, gainera, bizilagunen ere-

muko zatia da. Beraz, dagoeneko 

definitu denaren ildotik, inguruneko 

pertsonak, ekipamenduak eta altza-

riak errespetatuko dira.

Arau-hausteak

Arau bakoitzaren kasuan, ez bada betetzen, 

hiru maila definitu dira: arau-hauste arinak, 

astunak eta oso astunak; ondorioak egindako 

arau-haustearen maila eta/edo errepikatzearen 

arabera zehaztuko dira. Kontuan hartu beharko 

da tipifikatutako edozein jarduera egitea zein 

hirugarrenek horiek babestu edo faboratzea 

baimentzea.

ARAU-HAUSTEEN SAILKAPENA

Arau-hauste arinak

Arau-hauste arintzat joko dira etxe-

bizitza edo espazio komunak gaizki 

erabiltzea edo gainerako bizilagun 

edo inguruari neurriz eragozpenak 

sortzea dakarten guztiak. 

Neurrizkotzat hartzen da desero-

sotasuna, narritadura edo ondoeza 

egotea, baina bereziki gogorra 

edo jasanezina ez dena; hala ere, 

jarrera edo ekintza nolabait errepi-

kakorra da. 

 

Arau-hauste astunak 

Arau-hauste astuntzat joko dira 

etxebizitza edo espazio komunak 

gaizki erabiltzea edo gainerako 

bizilagun edo inguruari maila han-

dian eragozpenak sortzea dakarten 

guztiak.

Eragozpenak handiak izango dira 

sortzen diren eragozpenak nabar-

menak direnean eta bizilagunei 

ondoez eta eragin handia sortzen 

zaienean; pertsonek badakite 

bizilagunengan edo komunitatean 

sortzen duten eragina.

Arau-hauste oso astunak

Arau-hauste oso astuntzat joko dira 

etxebizitza edo espazio komunak 

gaizki erabiltzea edo gainerako 

bizilagun edo inguruari maila oso 

handian eragozpenak sortzea 

dakarten guztiak. Horrek esan nahi 

du eragozpenak hain larriak diren, 

non pertsona baten edo komunitate 

osoaren ongizateari sakonki era-

gitea edo sufrimen handia sortzen 

dioten.

ARAUTZEKO MEKANISMOAK

Balioespen Batzordea  

Balioespen Batzordearen eskumena izango da bizikidet-

zari buruzko araudia zein bizikidetza-eredutik eratorri-

tako protokoloa aplikatzea, eta horren eraketa, funt-

zioak eta irismena zehaztu beharko dira.

FUNTZIONAMENDUA ETA APLIKAZIOA

Arduradunak

Eragindako kalte-galerei dagokienez, zuzene-

ko arduradunak horien egile materialak izango 

dira, adingabeak direnean edo egotzi ezin izate-

ko lege-arrazoien baten pean daudenean salbu; 

kasu horietan gurasoek, tutoreek edo lege-zaintza 

dutenek erantzungo dute haien izenean. Jarduketak 

pertsona-talde batek egiten duenean, guztiek modu 

solidarioan erantzungo dute. 

Hirugarrenek bizikidetzako arau horiek hausten ba-

dituzte, deskribatutako jarrerak baimendu, lagundu 

edo onartzen dituzten alokairu-kontratuko titularrek 

erantzungo dute haien izenean. 

  

Zehapenen mailak

Erregulazio-mekanismoaren mailak ezartzeko, ho-

nako hauek hartuko dira kontuan:

1.	 Berrerortzea, larritasun bereko arau-hauste bat 

baino gehiago egiteagatik, ebazpen irmo batek 

hala adierazi duenean.

2.	 Nahita egitea, ondoeza eragin edo bizikidetza 

kaltetzeko nahia dagoenean, zabartasun larria 

edo jarduketa egitea dakarren arreta-falta 

dagoenean, eta gertakarien testuingurua eta 

egoera kontuan hartuz. 

3.	 Eragindako kalteen izaera eta larritasuna, edo 

eraginaren maila.

Protokoloan arin edo larritzat jotako jarrerak erre-

pikatuz gero, baliteke falta larri edo oso larritzat 

jotzea, hurrenez hurren, eta, ondorioz, maila han-

diagoko neurriak hartzea erabaki ahalko da.

Aplikatzeko neurriak

Bizilagunen harmonia eta bizikidetza hausten dituz-

ten egoerak zuzendu ahal izateko, ezinbestekoa da 

jarrerak errepikatzea edo zigorgabetasuna saihes-

tea, harremanetarako esparru egonkor eta segurua 

ezartzeko. 

Garatu eta emango diren aplikatzeko neurriak de-

rrigorrez bete beharko dira beti, baldin eta biziki-

detza berrezartzeko asmoa badago; baldintza hori 

bete ezean zehapena ezartzera jo beharko da.

1.	 Arazoak sortu dituen arrazoiak eta ondorioak, 

eraginak, kalteak eta irismena aztertzea.

2.	 Ahozko eta/edo idatzizko jakinarazpena eta 

jarrera edo ekintza eteteko eskatzea.  

3.	 Kalteak zuzentzea.

4.	 Zehapen-neurriak: alokairu-kontratua sunt-

siaraztea, kontratua amaitzean ez berritzeko 

proposamenaren aurkako txostena… 

Preskripzioa

Arau-haustea egiten denetik arrazoizko epea igaro 

ondoren, espedientea irekitzea eragin zuten jarre-

ra edo jarduketak errepikatu edo bizikidetzaren 

urradura berriak eragiten dituzten beste batzuk 

gertatu gabe, prozedura amaitutzat eta espedien-

tea iraungitzat jo ahalko da, gertakari horiengatik 

arau-hausleari aplikatu beharreko neurri edo ondo-

rio berriak kendu gabe. 

Bizikidetzarako ereduak osatzen duen hezike-

ta-izaera dela eta (horretarako beharrezkoa da 

zigorgabetasuna ahalik eta gehien murriztea eta 

bizikidetza aztoratzen dutenen ardura areagotzea), 

garrantzitsua da egoerak eragindako pertsonek 

arau-hausteak metatzeak dituen ondorioak ezagutu 

eta ulertzea, kontratu-lotura mantentzeko.

Bizikidetza-espedienteak 
kudeatzeko protokoloa

Espedientea ixtea

Espedientea ixtea erabakiko da, 

azken txostena egin ondoren, iza-

pidetzearen emaitzaren eraginez 

honakoa ondorioztatzen denean:

a.	 Jarduketak behar bezala ez 

egiaztatzea edo pertsona eragi-

leak identifikatu ezin izatea.

b.	 Jarrera zuzentzea, eragindako 

kaltea ordaintzea eta/edo ados-

tutako Lan-plana aski lortzea.

c.	 Alokairu-kontratuaren kontra-

tu-suntsiarazpena egitera dara-

maten lege-jarduketak hastea. 

Protokoloa aplikatzeko 

fluxuaren diagramak

Hurrengo diagramen helburua da 

kasu-mota bakoitzean esku-hartze 

sekuentzialaren irudikapen grafi-

koa egitea. Bizikidetza laguntzeko 

egin edo sustatu daitezkeen bar-

ne-ekintzak irudikatzen dira.   

Bizilagunen arteko 

gatazkak3

 

3 Bi auzokideren artean sortutako tirabirak 
edo ondoeza, zuzeneko eragina duten 
erabilera edo ekintza zehatzengatik 
sortuak, hala nola zaratak, usainak, jarrera, 
harremanak, etab.

Komunitatean egon 

litezkeen gatazkak4 

4 Pertsona zehatzetara hedatzen diren 
eta elkarteko kide askori eragiten dioten 
eraginak dira. Oro har, eremu amankomunen 
erabilera eta zainketarekin lotutako 
jarduketak dira (zikinkeria, mantentze-lanak, 
errespetua…). Batzuetan jarduketa horien 
arduradunak identifikatuta izatea, baina 
beste batzuetan ez, eta eragina komunitate 
edo sustapenera mugatzen da.

Komunitateko gatazkak5 

5 Pertsona zehatzetara hedatzen diren 
eta elkarteko kide askori eragiten dioten 
eraginak dira. Oro har, eremu amankomunen 
erabilera eta zainketarekin lotutako 
jarduketak dira (zikinkeria, mantentze-lanak, 
errespetua…). Batzuetan jarduketa horien 
arduradunak identifikatuta izatea, baina 
beste batzuetan ez, eta eragina komunitate 
edo sustapenera mugatzen da.

Eragileen sarea

Bizikidetzako hainbat eragile sustatzaile 

daude, bizikidetza pertsona guztiei era-

giten dien zeharkako elementua baita, 

eta komunitateak osatzen dituztenen 

parte-hartzea eta konpromisoa behar 

du; kudeaketan ere hainbat eragilek 

hartzen dute parte. 

Ondoren, fase eta une desberdinetan 

esku hartzen duten eragile nagusiak bil-

du dira, emandako eskumenen arabera. 

Esku-hartzearen konplexutasuna eta 

komunikazio eta koordinaziorako eredu 

eta protokoloak sortzeko beharra adie-

razten dute.



Bizikidetza Kudeatzeko Eredua | 29

Ertzaintza

Heziketa-
zerbitzuak

Etxebizitzako 
lurralde delegazioak

Plangintza 
Zuzendaritza

Administrazioarekiko 
Zuzendaritza

Lanbide

Babes-institutua

Hirugarren 
sektoreko 
entitateak

Kolorea: Fasea/uneaItxura: Instituzioa

Kontratuen bizitzan zeharAlokabide

Kanpokoak

Etxebizitzen parkean sartzea

Lehenago eta prozesu osoan zehar (egon litezkeen aldaketen aurrean)

LEGENDAK

Errentamendua 
Kudeatzeko Unitatea

Kudeaketa eta Arreta 
Teknikoko Unitatea

Komunitateak Kudeatzeko 
Unitatea

Bezeroarentzako 
Arretarako eta Kanpo 

Komunikaziorako 
Unitatea

Berrikuntza eta birgaitze 
unitateaEraikinak abiarazi, horien 

bermerako eta mantentze-
lanetarako unitatea

Errentamenduko Laguntza 
Juridikorako Unitatea

Gizarte Laguntzarako 
Unitatea

Etxebizitza mobilizatzeko 
unitatea

Bizikidetza Sustatzeko 
Unitatea

Oinarrizko 
gizarte 

zerbitzuak

Euskal 
administrazioak, 

gizarte entitateak, 
zentro erlijiosoak

Osakidetza

Udaltzaingoa

Esku hartzeko tresnak

Bizikidetza Kudeatzeko Eredu honetan 

antolatutako Esparru Nagusiarekin bat, 

esku-hartzearen hiru une gako identifi-

katu dira: Hasiera-Harrera, Jarraipe-

na-Laguntza eta Bizikidetza urratzea. 

Une honetan, esku-hartzea gidatuko 

duten ildo orokorrak daude. Horietan 

ere esku-hartzeko eragile gakoak eta 

ekintzak erregistratzeko oinarrizko 

dokumentazioa identifikatzen dira.

Hasiera-harrera

Komunitatera heltzean tirabirako sor daitezke, berezi-

ki itxaropenak errealitatearekin elkartzen direnean. 

Komunitatera zein auzora heldu eta bertan kokatzeko 

prozesuan lagunduz, errealitatea doitzen da eta pertso-

na bakoitzak aukeratzen duen (bizikidetza edo baterako 

existentzia) eta orokorrean komunitatearen harre-

man-eredua ezartzen da.

Bi unetan banatzen da, eraikinera heltzen diren pertso-

nek lehenengo aldiz egiten dutenean -komunitatea erai-

kitzeko laguntza- edo jada eraikita dagoen komunitate 

batetik heltzen diren pertsonak direnean -komunitatean 

txertatzeko laguntza-.

KOMUNITATEA ERAIKITZEKO LAGUNTZA

Etxebizitzan hasierako txertatze-prozesua errazte-

ko, etxebizitzen parke publikoaren kudeaketa egokiak 

komunitateko kideei laguntzeko prozesua behar du, 

heziketarako pertsona bat esleituz. Horrek Komunita-

tea Eraikitzeko Komunitateko kideentzako Laguntza 

Programa egingo du, gutxi gora behera 6 hilabetekoa. 

Laguntza horren bidez bizilagunen arteko harreman 

adeitsuak sustatu nahi dira, zerbitzu eta hornidurak 

martxan jarri, komunitatea eratu eta funtzionamendu-

rako konpromisoak sortu.  

JADA ERAIKITA DAGOEN KOMUNITATEAN 

TXERTATZEKO LAGUNTZA

Pertsonek egonkortasun handia dute etxebizitzako 

parke publikoan6 ; hala ere, hainbat arrazoirengatik, 

aldaketak eta txandatzeak daude, eta komunitatera 

hasierako eraikinean ez zeuden bizikidetza-unitateak 

sartzen dira.

Horiek sartu eta biziko diren komunitatearen funtziona-

mendua eta xehetasunak ezagutzeko, alokairu-kontra-

tua sinatzea kudeatzen da, eta esparru horiei buruzko –

besteak beste– informazio guztiaren aurkezpen globala 

egingo da, eta bizikidetza-unitate berria harremanetan 

jarriko da komunitateko koordinatzailearekin eta finken 

administrariarekin. 

6 Zuzkidura-bizitokietan salbu, horiek naturaz txandakatzeko direlako, eta ostatu-mota hori dastatzeko gehieneko epea bost urtekoa delako.

Jarraipena-laguntza

Komunitateko esku-hartzea ahalik eta gutxiena izan 

behar da, hau da, modu autonomoan funtzionatzen 

duten bizitegi-eremuak dira, eta beharra identifikat-

zean bakarrik esku hartuko da, ezarritako kanalen 

bidez. Hala ere, erregistratzen diren gertakarien ad 

hoc jarraipena egingo da, arrisku-adierazleak pilatzen 

dituzten horien analisia eta diagnostikoak eginez. 

Bizikidetza urratzea 

Kontratuaren bizitzan zehar (oso luzea izan daiteke), komunitateek bizikidetza urratzen duten egoerak jasaten dituz-

ten, eragin eta intentsitate anitzekoak. Egoera horiek behar bezala kudeatzen ez badira, ondoez larria eragiten dute, 

eta komunitatean kronifikatu daitezke, bizilagun eta auzorako nahi gabeko eraginak sortuz. 

BANAKOEN MAILAN

Orokorrean, banakoen egoerak kudeatzean pertsona-

ren edo bizikidetza-unitatearen zaurgarritasun fisikoak, 

psikologikoak, ekonomikoak edo sozialak eragina du. 

Esku-hartzeko, nahiz eta komunitatearengan eragi-

na izan, horretarako ezarritako gizarte-sareek parte 

hartuko dute, gizarte laguntzako unitateko teknikariekin 

koordinatuz. Egoeraren protagonistak zein diren aztertu 

ondoren, ekarpena egin dezaketen eta egoera zuzendu 

dezaketen pertsonak baitira, baina eragina jasotzen 

dutenak ere, egoera eraldatzeko lan plana proposatuko 

da. Esku hartzeko prozesua epe mugatuan Lagunt-

zarako Banakako Heziketarako pertsona jarriz eta/

edo beharrezkoa izatekotan Bitartekaritza Prozesua 

abiaraziz indartu daiteke.

BIZILAGUN-MAILAN

Diagnostikoa egiteko, harremanen dinamiketan zein 

dauden eragin- edo presio-elementuetan sakonduko 

da. Era berean, diagnostikoaren emaitzatik abiatuz 

Lan-proposamena egingo da, eta horren ondorioz 

Bizikidetza eraldatzeko Komunitateko Esku-hartze 

Proiektua ezartzeko aukera dago. 

Era berean, baldintzak betetzen direnean, bitartekarit-

za-zerbitzu egokiei bideratzeko aukera aztertuko da.

KOMUNITATE-MAILAN

Komunitatearen gatazkak daudela erabakiko da, gu-

txienez egoera hauetako bi betetzen direnean, sustape-

nean bizi diren pertsonei leporatu ahal zaizkion egoera, 

jarrera edo jarduketei buruzkoak direnean: 

ÆÆ Udaltzaingoak eta/edo Ertzaintzak kexak jasotzea.

ÆÆ Udal-instantzia baten bidez informazioa edo es-

ku-hartzea eskatzea, politikoa zein teknikoa.

ÆÆ Informazioa eskatu edo ondoeza jakinarazten duten 

lurraldeko bizilagunen mugimenduak edo gizarte 

entitateak.

ÆÆ Alokabideko langileek inguruan eragina identifikat-

zea.

Gatazka-mota horiei ekiteko, beste instituzioen es-

ku-hartzea behar da. Elkarlan hori Elkarteen Arteko 

Mahai baten bidez antolatuko da, aurretik deskribatu-

tako esku-hartze ildo bakoitzaz gain.  

ÆÆ Agentes que componen la mesa

Egoera bakoitzak eta bere analisiak lan-mahaia osatu 

beharko luketen eragileak adieraziko dituzte, baina, 

gutxienez, honako hauek identifikatzen dira funtsezko 

eragile gisa: udalerriko gizarte zerbitzuak, udaltzaingoa 

eta/edo Ertzaintza, Alokabide… 

JARRAIPENA ETA ITXIERA

Esku-hartzea egin ondoren, bizikidetzaren egoera 

berriz ebaluatuko da, eta 3 eta 6 hilabete arteko jarrai-

pen-epea ezarriko da. Epe hori amaituta, bizikidetzaren 

hobekuntza mantenduz gero prozesua amaitutzat joko 

da, egindako esku-hartzeak biltzen dituen dokumentua 

eginez. 

Ebaluazioa

Bizikidetzari bi dimentsiotan ekiten 

dion bizikidetzarako kudeaketa eredua 

bultzatu nahi da. Hala, harreman eta 

elkartzeko eremuak ezarri nahi dira, 

pertsonei harreman-esparruak eraikit-

zera animatzen dituztenak, baina baita 

hori urratzen denean gatazkak haute-

man eta kudeatzeko sistemak ere erat-

zen dituztenak ere. Horretarako, biziki-

detza aztertu eta hori urratzen denean 

egiten diren esku-hartzeen eraginkorta-

suna ezartzen duten neurketa-sistemak 

erabili behar dira.

Bizikidetzaren balorazioa

Bizikidetza baloratzeko Bizikidetzaren Eskalaren Alderdiak (EEA-12) garatu dira. Horiek, 12 eskala eta bi adierazle-

tan (bizikidetzakoa eta gatazkakoa) banatutako 66 itemen bidez bizikidetzaren oinarrizko ildoa ezartzen du, komu-

nitatearen joera eta bertan garatzen diren esku-hartzeen eraginkortasuna ezagutzea ahalbidetuko duen bizikidetza-

ren profila lortuz.

Honako hauek dira aztertzen diren hamabi dimentsioak:

12

11

10

9

4

3

1

2
8

7

6

5

Gatazken dimentsioa 

Harremanetako edo komunitatearen gatazka 

dagoela egiaztatzen duten adierazleak.

Balioespearen dimentsioa 

Komunitateko elementu hoberenak, merezi 

duena azpimarratzea.

Parte-hartzearen dimentsioa 

Funtzionamendua, konpromisoa, esparruak, 

prestutasuna…

Komunikazioaren dimentsioa 

Komunikazio-kanalak, lidergoak eta/edo 

elkarrizketak, hitz egiteko guneak, etab.

Araudiaren dimentsioa 

Ezarritako arauen sistema, eremu amankomu-

nen erabilera eta gozamena, betetze-sistema 

eta -mailak.

Antolakuntzaren dimentsioa 

Adjudikazio-mota, etxebizitzaren modalitatea, 

etab.

Egituraren dimentsioa 

Ebaluazioaren xede den sustapen edo 

higiezinaren elementuak.

Testuinguruaren dimentsioa 

Bizitegi-sustapenaren kokapena.

Harremanen dimentsioa 

Bizilagunen harremanak kalifikatu eta 

antolakuntzaren harremanari eragiten dioten.

Banakako dimentsioa 

Komunitatearen dinamiketan eragiten duten 

banakako egoerak.

Bizikidetzaren dimentsioa 

Etxebizitzetan elkarrekin bizi diren azpisistemak 

eta komunitatearen dinamiketan eragina.

Identitatearen dimentsioa 

Komunitatearen kidea izateko identifikazioa 

edo sentimendua, errotuta egotea.

Adierazleen eta dimentsioen konbinazioaren bidez 

adierazle espezifikoak lortuko dira. Guztiak 1etik 

10erako puntuazioarekin.

Azkenean, analisiak bizikidetzaren balioespen orokorra 

ezartzea ahalbidetuko du, honakoaren arabera: Biziki-

detza, baterako existentzia eta liskarra, bizikidetzarako 

semaforo orokor gisa.

BIZIKIDETZAREN ADIERAZLEA: Lortzeko gutxieneko 

helburua da aztertutako komunitate guztiek gutxie-

nez 5 puntu lortzea; hori baino gutxiago lortuz gero 

analisia egin beharko da.

GATAZKEN ADIERAZLEA: Lortzeko gutxieneko hel-

burua da aztertutako komunitate guztiek gutxienez 4 

puntu lortzea; hori baino gutxiago lortuz gero analisia 

egin beharko da.

Hala ere, adierazle bien arteko elkarreraginak ko-

munitatearen bizikidetzaren benetako dimentsioa 

adieraziko du.

Esku-hartzeen balioespena

Etxebizitzen sustapenetan egiten diren esku-hartze 

guztiekin batera ebaluazioa egin beharko da; bertan 

egindako esku-hartzearen balioespenerako irizpideak 

konbinatu beharko dira, eta EEA-12 eman eta aplikatu 

beharko da, eragin globala eta esku-hartzearena egiaz-

tatzeko. 

Komunikazio-plana

Komunikazio-plana garatzeko modu 

zehatzean bizikidetza kudeatzeko hel-

buruak, hartzaileak, estrategiak, ba-

liabideak eta komunikazio-ekintzak ar-

gitu behar dira. Besterik gabe, idazpuru 

honetan aintzat hartu beharreko ele-

mentu nagusiak eta planak izan behar 

dituen ildo orokorrak biltzen dira.

ESKU-HARTZEAN LAGUNTZEN DUTEN ESKULIBURUAK

Ongietorrirako eskuliburua

Ongietorrrirako eskuliburuak erabiltzaileen erabile-

ra-arau, eskubide eta betebeharrei buruzko informazio 

argi eta erabilgarria ematen du. Eskuliburua paperean 

eta formatu elektronikoan dago, eta kontratu-harre-

manaren hasieran ematen da. Etxebizitzako sustapen 

bakoitzerako eskuliburu orokor baina espezifikoa da, eta 

bertan gai orokorrak biltzen dira, funtzionamendukoak, 

arau orokorrak, kudeaketa, eta abarrei buruzkoak. [ht-

tps://alokabiziweb.somoswoko.com/manual-de-bien-

venida/] 

Komunitatea koordinatzeko eskuliburua

Komunitatearen koordinatzaileak erreferentziazko 

dokumentua du rola betetzen laguntzeko. Eskuliburuan 

funtzioak, prozedura eta antzeko gaiak biltzen dira. 

Administrazioaren eskuliburua

Finken administrazioei komunikaziorako eredu oroko-

rrak bidaliko zaizkie, behar zehatzen arabera erabil dit-

zaten eta jakinarazpenak bateratzeko. Horrekin batera 

“Administrazioaren eskuliburua” izeneko dokumentua 

emango zaie, eta bertan administratzen den komunita-

teari buruzko informazio erabilgarria biltzen da. 

Komunikazio-estiloa

Komunikazioa esku-hartze ororen indar eragilea dela 

aintzat hartuta, funtsezkoa da komunikazio-estiloa 

zaintzea, eraginkorra izatea lortzeko. Hortaz, honelako 

komunikazio-estiloa bultzatuko da:

ÆÆ Argi eta zuzena.

ÆÆ Lotura eta harremanak sortzen dituena.

ÆÆ Integratzailea eta enpatikoa.

ÆÆ Lankidetza bilatzen saiatzen dena.

Euskarriak

Komunitatean esku hartzen duten eta osatzen duten 

eragileen arteko komunikazioa modu askotan egiten da. 

Komunikatzea komunitatea eta etorkizunerako elkarre-

kintza-estiloak sustatzen dituzten harreman-motak 

sortzea ere bada.

AHOZKO KOMUNIKAZIOA

Aurrez aurre –elkarrizketak, bilerak, etab.–, telefonoz… 

egin daiteke. Honako hauek dira aintzat hartu beharre-

ko zenbait gako:

ÆÆ Gaizki-ulertuak edo krisi-egoerak saihestea; hori 

dela eta, funtsezkoa da entzutea.

ÆÆ Talde-lana sustatzea, elkarrizketa sorteko zein on-

doeza sortzen duten egoerak aldatzeko.

ÆÆ Helburu amankomuna (auzokoen ongizatea) lortzeko 

lan egitea.

ÆÆ Konponbideak eta hobetzeko aukerak bilatzea 

erraztea, aintzat hartuta komunikazio horretarako 

hunkitura, haserrea, eta bereziki itxaropenak kudea-

tu behar direla. 

Hizkera

ÆÆ Hizkera argi, zuzen eta zehatza 

erabiltzea, esaldi motzekin.

ÆÆ Inizialak edo akronimoak erabil- 

tzea saihestuko da.

ÆÆ Esaldi positiboak eta pasiboen 

bidez esaldi aktiboak erabiltzea.

Informazioaren banaketari 

dagokionez

ÆÆ Informazioa gaika antolatu 

behar da, eta ordena sinple eta 

logiko bat jarraitu behar dute 

gaiek.

ÆÆ Bloke bakoitzak, ahal den 

heinean, mezuaren edukiaren 

mamia azaltzen duen izenburua 

izango du. 

ÆÆ Informazio garrantzitsuena azpi-

marratzea. 

ÆÆ Testu ez luzeegiak; eman beha-

rreko informazioa luzeegia bada, 

gaika banatutako “hiru liburuxka 

laburrago” idaztea gomendatzen 

da.

ÆÆ Nahastea eragin dezaketen oin-

orriak edo antzeko formatuak 

saihestuko dira.

Formatuari dagokionez

ÆÆ Diseinua mezuaren zerbitzura 

egon behar du. 

ÆÆ Parrafoen artean tartea uztea 

eta orri bakoitzean informazio 

gehiegi ez pilatzea.

ÆÆ Irakurtzea eragozten ez duten 

hondoak erabiltzea, adibidez, 

argazki baten gainean edo tes-

tura duen hondo baten gainean 

idaztea.

ÆÆ Argiak eta irakurtzeko errazak 

diren letra-tipoak erabiltzea, hau 

da, ez da serif duten edo argie-

giak edo light diren letra-tipoak 

erabiltzea gomendatzen.

ÆÆ Testua irudi, argazki, marrazki 

edo sinboloekin (argiak) argitzea.

IDATZIZKO KOMUNIKAZIOA

Europako gomendioak daude guztiz txertatzea lagunt-

zeko helburuarekin, pertsona guztiek informaziorako 

sarbidea izatea errazten duten testu eta dokumentuak 

nola sortu azaltzen dutenak, irakurri eta ulertzeko bal-

dintza egokiak ematen direla bermatuz.  

Hizkuntzak

Jakinarazpen guztiak euskaraz zein gaztelaniaz egin 

beharko dira (Euskal Autonomia Elkarteko herri-ad-

ministrazioetan euskararen erabilera normalizatzeko 

prozesua arautuko duen apirilaren 15eko 86/1997 De-

kretua). Era berean, eta ulertzeko helburua betetzeko, 

komunitate bakoitzaren hizkuntza-errealitatearen ara-

bera, beste hizkuntza batzuk erabili ahalko dira jakina-

razpen zehatzak egiteko.

IKUSIZKO KOMUNIKAZIOA

Mezuak argiak, zuzenak, irakurterrazak eta begiz 

erakargarriak izan behar dira. Informazio-jerarkiak 

ezarri (garrantzi handienetik txikienera) eta komunikat-

zeko helburua desbideratu lezakeena baztertu behar 

da. Horretarako, honako elementu hauek hartu behar 

dira aintzat:

ÆÆ Unibertsala da, kodea zuzena eta interpretatzeko 

erraza delako, mezuak mugak gainditzen ditu; hori 

dela eta da hain garrantzitsua gero eta globalizatua-

go dagoen mundu batean.

ÆÆ Testu eta irudien konposizio sinpleak. Mezu nagusia 

lehenestea eta horren inguruan eraikitzea.

ÆÆ Animazioak erabiltzea gomendatzen da arreta 

erakartzeko, eta informazio garrantzitsuenean oina-

rritu behar da. 2Darekin lan egitea gomendatzen da.

Kokapena

Komunikaziorako erreferentziazko gune argiak sortzeko, 

komunitateak kartelak eta informazioa jartzeko panela 

badu, bertan jarriko da.

Gune hori izan ezean, bizilagunen bileran eztabaidatu 

ahalko da, horretarako toki egokia adieraziz eta jartzen 

diren karteletan bertaratzearen garrantziaz ohartara-

ziz.

Amaitzeko, aurretik aipatutako bi aukeretako bat ere 

bideragarria ez bada, edozein arrazoirengatik, ataria-

ren eta igogailuaren atean jarriko dira ohiko deialdi eta 

jakinarazpenetarako. Zehatzagoak edo bideratuagoak 

diren jakinarazpenetarako, aintzat hartuko dira mezua-

ren edukia zein xede diren hartzaileak, ahalik eta toki 

aproposenean jartzeko.

Pertsonek sabaia izateko duten eskubi-

deak ongizaterako, erosotasunerako 

eta duintasunerako bidea hartzen du 

etxebizitzetan. Etengabeko bilakaera 

horretan, eremu babesleak, ingurune 

seguruak eta bizikidetza-espazioak 

bermatzea da erronka, eragile guztien 

parte-hartzea, inplikazioa eta erant-

zunkidetasuna izango dutenak.

Bizikidetza elkarren mendekoa da, eta 

gizarte osoaren inplikazio aktiboarekin 

eraikitzen da; horretarako, guztion be-

girada, estrategia eta borondatea izan 

behar dira kontuan.

Etengabe aldatzen eta eboluzionat-

zen ari den errealitatea da, eta gure 

erronka horretara egokitzea da, Bau-

manen hitzetan, modernitate likidoa.

